
					Bu sayfa istinsah edilmiş
kızları altun ayaklu sürahiler al şarabıla oguz beglerinesunarlardı her birinüñ elinden ulaş oglı salur kazan içmişidi çırgap çırgap çadırlar otaklar bagışlar idi kara gözlü kara kul karavaş bagışlardı oglancugı uruz karşusında yay söykenüp durmış idi sag yanında kazanuñ kardaşı kara göne oturmışıdı sol yanında tayısı aruz oturmışıdı kazan beg sagına bakdı kas kas güldi solına bakdı kas kas güdi karşusına bakdı oglı uruzı gördi eline eline çaldı ağladı kazan oglı uruza bu vazı' hoş gelmedi kahır geldi ilerü geldi dizin çökdi çagırup soylar görelüm ne soylar uruz eydür 

ünüm añla sözüm diñle agam kazan saguña bakduñ güldüñ boluña bakduñ güldüñ sevündüñ karşuña bakduñ ben uruzı gördüñ kan agladuñ sebeb nedür degil baña kara başum kurban olsun agam saña eger demez olsañ kalkubanı yerümden dururam kara gözlü yigitlerüm boyuma aluram kan abkaza kafir eline ben gederem altun haça elümi ben basaram pilan geyen keşişüñ elin ben öperem kara gözlü kafir kızların ben aluram ayruk senüñ yüzüñe ben gelmezem agladuguñ sebebini degil baña kara başum kurban olsun babam saña dedi kazan oglınuñ yüzine bakdı

